
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր Ո Ւ Մ
 «Հայաստանի Հանրապետության կառավարությանն առընթեր Հայաստանի Հանրապետության ոստիկանության ճանապարհային ոստիկանության կողմից արձանագրված խախտումների համար վարչական տուգանքների գանձումների, գրանցման-քննական ծառայությունների դիմաց վճարումներ և այլ վճարովի ծառայություններ» ծրագրի գծով արտաբյուջետային հաշվի միջոցների ծախսման 2018 թվականի նախահաշիվը հաստատելու, Հայաստանի Հանրապետության 2018 թվականի պետական բյուջեում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի վերաբերյալ
Հայաստանի Հանրապետության կառավարությանն առընթեր ոստիկանության ճանապարհային ոստիկանության (այսուհետ ՃՈ) արտաբյուջետային միջոցները ձևավորվում և օգտագործվում են «Ճանապարհային երթևեկության անվտանգության ապահովման մասին» ՀՀ օրենքի, ինչպես նաև բյուջետային (արտաբյուջետային) հարաբերությունները կանոնակարգող   այլ նորմատիվ-իրավական  ակտերի  հիման  վրա: 
Այդ  միջոցները էական նշանակություն ունեն տվյալ բնագավառի գործունեության ապահովման և ոլորտում ընթացող բարեփոխումների,  այդ թվում՝ հակակոռուպցիոն ռազմավարության հաջող իրագործման առումով, քանի որ ըստ էության նշված  միջոցների հաշվին է իրականացվում տվյալ ծառայության թե ընթացիկ գործունեության և տեխնիկական վերազինման և թե  ծառայողների սոցիալական ապահովության  բարելավման   նպատակով   իրականացվող  ծախսերի  ֆինանսավորումը: 
ՃՈ 2018թ.-ի արտաբյուջետային միջոցների տարեկան մուտքերը  նախատեսվում է սահմանել 14324.5 մլն. դրամի չափով: 2017 թ.-ին փաստացի մուտքագրվել է 14.619.0 մլն. դրամ, որը ծրագրային 14.051.0  մլն. դրամ ցուցանիշից ավելի է  568.0 մլն. դրամի չափով կամ 4.0 % -ով: Ծառայությունների մատուցման գծով մուտքերը գերակատարվել են 261.7 մլն. դրամի չափով կամ  8.4 % -ով (պլանը՝ 3123.0 մլն.դրամ, փաստը՝ 3384.7 մլն. դրամ), ՃՊԾ արձանագրություններով գանձվող տուգանքներից մուտքերը՝ 47.7 մլն. դրամով կամ 2.2 %- ով (պլանը՝ 2.177.0 մլն. դրամ, փաստը՝ 2.224.7 մլն. դրամ), իսկ  տեսանկարահանող սարքերի միջոցով արձանագրվող խախտումների գծով մուտքերը՝ 258.3 մլն. դրամի չափով  կամ 2.95 %-ով ( պլանը՝ 8.750.0 մլն. դրամ փաստը՝ 9.008.3 մլն. դրամ):
Հարկ է նշել, որ ՀՀ Կառավարության 13.07.2017թ.-ի թիվ 750-Ն որոշմամբ ՃՈ արտաբյուջետային միջոցներից, եկամուտների նվազեցման եղանակով 3,000.0 մլն. դրամ փոխանցվել  է ՀՀ պետական  բյուջե և դրանով պայմանավորված  ՀՀ կառավարության 2017թ-ի նոյեմբերի 30-ի թիվ 1553-Ն որոշմամբ ճշգրտվել են թե եկամուտների (մուտքերի), և թե ծախսերի ( ելքերի) ծրագրային ցուցանիշները:                      

      Մուտքերի  2018 թ.-ի հաշվարկային ցուցանիշը նախատեսվում է սահմանել  2017թ.-ի փաստացի մուտքերից 294.5 մլն. դրամի չափով կամ 2 %-ով պակաս, պայմանավորված հիմնականում  ՃՊԾ արձանագրություններով գանձվող տուգանքներից մուտքերի կանխատեսվող նվազման հանգամանքով: Տվյալ դեպքում նկատի է առնվել 2018թ.-ին հանրապետությունում անցկացվելիք մի շարք համապետական (Առաջին հանրապետության 100 ամյակ, Ֆրանկոֆոնիա) և համաքաղաքային (Երևանի 2800 ամյակ) միջոցառումների սպասարկման ընթացքում ՃՈ պարեկային կարգախմբերի ներգրավվածության համեմատաբար մեծ աստիճանը: Ոչ մեծ՝ 2.5 %-ի չափով նախատեսվում է նվազեցնել նաև   ծառայությունների մատուցման գծով մուտքերը, նկատի ունենալով  ս/թ ապրիլից  աջ ղեկով տրանսպորտային միջոցների ներմուծման արգելքը: Տեսանկարահանող սարքերի միջոցով արձանագրվող խախտումների գծով մուտքերի 2018թ.-ի հաշվարկային ցուցանիշը  ըստ էության համապատասխանում է   2017թ.-ի փաստացի մուտքերի չափերին, քանի որ շեղումն էական չէ: 

Որպես պետությանը (ՃՈ-ին) պատճառված նյութական վնասների փոխհատուցում նախատեսվում է սահմանել 1.3 մլն. դրամ (2017թ.-ի փաստը՝ 1.3 մլն. դրամ) :
ՃՈ 2018 թ.-ի արտաբյուջետային միջոցների ելքը (ծախսերը) հաշվարկվել է  13916.4  մլն. դրամի չափով,  2017թ.-ի  փաստացի 12893.4 մլն. դրամ ծախսերից  1023.0 մլն. դրամով կամ 7.9 %-ով ավելի:
Տարեկան ծախսերի 85.8 %-ը, 11933.7 մլն. դրամ գումարով նախատեսվում է  ընթացիկ (2017թ.-ի փաստը` 88.4 %-ը, 11402.7 մլն. դրամ գումարով), իսկ 14.2 %-ը,  1982.7  մլն. դրամ գումարով (2017թ.-ին` 11.6 %, 1490.6 մլն. դրամ)` կապիտալ ծախսերի գծով:  
Միայն ՃՈ 2018 թ.-ի գործունեության ապահովման և պարտավորությունների կատարման համար նախատեսվում է հատկացնել 11894.2 մլն. դրամ կամ ընդամենը ծախսերի` 85.5 %-ը (2017թ.-ին` 11146.0 մլն. դրամ, 86.4 %),  իսկ ոստիկանության մյուս ստորաբաժանումների կարիքների համար` 2022.2 մլն. դրամ կամ ընդամենը ծախսերի`  14.5 %-ը (2017թ.-ին` 1747.4 մլն. դրամ կամ 13.6 %):

Արտաբյուջետային միջոցների 2018 թվականի ծախսերի կառուցվածքը, ըստ տնտեսագիտական  դասակարգման  հոդվածների,  հետևյալն է.
Աշխատանքի վարձատրություն (լրավճարներ)` 2152.1 մլն. դրամ: Կազմում է  ընդամենը ծախսերի 15.5%-ը և ընթացիկ ծախսերի` 18.0%-ը: Այն 2017թ.-ին փաստացի կատարված 2095.5 մլն. դրամ ծախսը գերազանցում է 54.6  մլն. դրամի չափով կամ 2.6 %-ով և  պայմանավորված է 2018թ.-ին ՃՈ ծառայողների թիվը 21-ով (սահմանային 4 կետում ՃՈ տեսուչների ծառայության իրականացման նպատակով) ավելացնելու հանգամանքով՝ անփոփոխ թողնելով հատկացվող հավելավճարների ամսական չափերը: Դրանով պայմանավորված աշխատանքի վարձատրության տարեկան ֆոնդի աճը կազմում է 39.6 մլն. դրամ ևս 15.0 մլն. դրամ նախատեսվում է սահմանել ոստիկանության կենտրոնական ապարատի որակյալ, նախաձեռնող և հատուկ հանձարարություններ կատարող ծառայողների (աշխատողների) նյութական խրախուսման նպատակով: 
Կապի ծառայություններ (հոդված 4214)`  689.2 մլն. դրամ, որից ՃՈ  կարիքների համար` 677.6 մլն. դրամ, ոստիկանության մյուս ստորաբաժանումների համար` 11.6 մլն. դրամ:   2018 թ.-ի  հատկացումներում ներառված են ՃՈ գործունեությանն անհրաժեշտ 2017թ.-ից շարունակական, ինչպես նաև նոր նախատեսվող հետևյալ ծառայությունների ձեռքբերման ծախսերը.
GPS  և համացանցի  ծառայությունները, համապատասխանաբար՝ 15.84 մլն. դրամ և 2.1 մլն. դրամ գումարներով, ներքին ծառայողական (գերատեսչական) ցանցի, ինչպես նաև 1-77 թեժ գծի շահագործման և սպասարկման ծառայությունները, համապատասխանաբար՝  17.0 մլն. դրամ,  և  3.1 մլն. դրամ հատկացումներով,   կարճ հաղորդագրությունների (sms) ուղարկման և 3G կապի ծառայությունները, համապատասխանաբար՝  1.0 մլն. դրամ և  2.9 մլն. դրամ գումարներով,   համացանցային էջերի հոսթինգի  ծառայությունը՝ 0.07 մլն. դրամ գումարով:
2018 թ.-ին "Հայփոստ" ՓԲԸ-ի միջոցով նախատեսվում է առաքել շուրջ 1,587, 976 հատ ծրար, 557.5 մլն. դրամ ընդհանուր գումարով, միավորի միջին գինը՝ 351.1 դրամ (սկզբնական առաքում` 1.555.000 հատ՝ 350 դրամ/միավոր գնով, կրկնակի առաքում` 26.840 հատ՝ 105 դրամ միավոր գնով, առաքում ՀՀ տարածքից դուրս` 3710 հատ՝ 2370 դրամ/միավոր գնով): Բացի այդ 78.0 մլն. դրամ նախատեսված է 2017 թ.-ի  նոյեմբերի 20-ից մինչ տարեվերջ ընկած ժամանակաշրջանի առաքանիների գծով առկա պարտավորությունը կատարելու համար: 
«Փոստային ծառայություններ»-ի ձեռքբերումը նախատեսվում է իրականացնել «ՄԱ» գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 14-րդ տողը՝ փոստային կապի ծառայություն: 
«Ներքին ծառայողական (ինտրանետ) ցանց»-ի ձեռքբերումը նախատեսվում է իրականացնել «ՄԱ» գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 15-րդ տողը՝ գնման առարկայի ձեռքբերման պայմանագրով նախատեսված դեպքերում գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում (ծառայությունը 04.11.2009թ.-ին թիվ ԱՊՁԲ-09/88 պայմանագրի շրջանակներում ձեռք է բերվել «ՖՎ և Գ» կազմակերպությունից, որով և նախատեսված է ծրագրի սպասարկման աշխատանքների ձեռքբերումը):
ՃՈ-ն «Ղ-Տելեկոմ» ՓԲԸ-ի հետ «Հանրային հեռախոսային ծառայություններ» գնման առարկայով 01.08.07թ.-ին կնքել է էլեկտրոնային հաղորդակցության ծառայությունների մատուցման անժամկետ պայմանագիր՝ 1-77 թեժ գծի շահագործման և սպասարկման ծառայություններ, որի ձեռքբերումը առաջարկվում է իրականացնել «ՄԱ» գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 4-րդ տողը՝ իրավասու մարմնի տրամադրած իրավական կարգավորման կամ վարչական նորմի հիմքով որպես գնվելիք ապրանքի, աշխատանքի կամ ծառայության միակ մատակարար (կապալառու, կատարող) հանդիսացող անձից տվյալ ապրանքի, աշխատանքի կամ ծառայության ձեռքբերում:  
ՀՀ ոստիկանության ՊՊԾ,  ձերբակալված, կալանավորված անձանց տեղափոխման՝  և բուժվաչության  շտապօգնության   տրանսպորտային միջոցները տեղորոշման (GPS) համակարգերով և գործող սակագներով համալրելու  համար նախատեսվում է  հատկացնել 11.6 մլն դրամ:

Ապահովագրական ծախսեր (4215 հոդված)` 29.8 մլն. դրամ: Նախատեսվում է  ՃՈ ավտոտրանսպորտային միջոցները սահմանված պայմաններին և նվազագույն սակագներին համապատասխան ապահովագրելու համար:  2017թ. փաստացի 22.6 մլն դրամ ցուցանիշի համեմատ ավելի է 7.2 մլն. դրամով կամ 31.8%-ով: Աճը  պայմանավորված է նոր ձեռք բերվող 45 միավոր ավտոտրանսպորտային միջոցի,  ՃՈ  հատուկ պահպանվող տարածքում գտնվող ավտոմեքենաների և "Կասկո" ապահովագրության՝ ուղեկցող սպայական վաշտի ավտոմեքենաների  թիվը 10-ով ավելացնելու  հանգամանքով: 
«Շարժիչներով փոխադրամիջոցների ապահովագրման ծառայություններ» գնման առարկան նախատեսվում է ձեռք բերել «ՄԱ» գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 18-րդ տողը՝ «Հայաստանի ավտոապահովագրողների բյուրո» իրավաբանական անձանց միության կողմից սահմանված պահանջներին և նվազագույն սակագներին համապատասխան ավտոմեքենաների ապահովագրման ծառայությունների ձեռքբերում:

Գույքի և սարքավորումների վարձակալություն (4216 հոդված)` 33.6 մլն. դրամ, որից ՃՈ  կարքների համար` 8.6 մլն. դրամ, ոստիկանության մյուս ստորաբաժանումների համար` 25,0 մլն. դրամ:  

Ինչպես 2017 թ.-ին, այնպես էլ 2018 թ.-ին նախատեսվում է ՃՈ  հաշվառման-քննական Մարտունու (1.2 մլն դրամ),  Վայքի (1.44 մլն դրամ), Գորիսի (2.1 մլն դրամ), Իջևանի (3.6 մլն դրամ) բաժանմունքների զբաղեցրած տարածքների վարձակալության գծով ծախսերը 2017 թ.-ի նույն չափերով ֆինանսավորելու համար: Հատկացումների աճը պայմանավորված է Իջևանի ՀՔԲ-ի վարձակալությունը 2017թ.-ին 9 ամսվա, իսկ 2018թ.-ին 12 ամսվա հաշվարկով նախատեսելու (տարբերությունը՝ 0.9 մլն. դրամ), և բացի այդ  Երևանի ՀՔԲ-ի համար "հերթերի կառավարման համակարգ" տարեկան 1.2 մլն. դրամ վճարով վարձակալության վերցնելու հանգամանքներով:
Նշված ծառայությունների ձեռքբերումը նախատեսվում է իրականացնել «ՄԱ» գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 7-րդ տողը՝ անշարժ գույքի վարձակալություն:
Հանրահավաքների, զանգվածային այլ միջոցառումների ընթացքում հասարակական կարգի և անվտանգության ապահովման ոստիկանության ուժերի տեղաշարժն ապահովելու նպատակով ավտոբուսների, միկրոավտոբուսների վարձակալության համար նախատեսվում է 25.0 մլն. դրամ: Այդ նպատակով հատկացումները   նախորդ տարվա նկատմամբ ավելացվել են նկատի ունենալով  2018թ.-ին նախատեսող համապետական և համաքաղաքային նշանակալի տոնակատարություններն ու միջոցառումները պատշաճ սպասարկելու անհրաժեշտությունը, ինչպես նաև ՀՀ պետական բյուջեով յուրաքանչյուր տարի այդ նպատակով կատարվող հատկացումների սահմանափակությունը՝ ընդամենը 11.9 մլն. դրամ  (2017 թ.-ին վարձակալվել է 19 միավոր ավտոբուս 82.6 ժամ տևողությամբ՝ 1 ժամվա միջին արժեքը` 9166 ՀՀ դրամ գնով, և 8  միավոր միկրոավտոբուս  31 ժամ տևողությամբ՝ 1 ժամվա միջին արժեքը` 5000 ՀՀ դրամ գնով): 

Արտագերատեսչական ծախսեր (4217 հոդված)` 9.4 մլն. դրամ:  ՀՀ կառավարության 22.01.2015թ.-ի թիվ 25-Ն որոշմամբ սահմանված սակագներով, ինչպես 2017 թ-ին, այնպես էլ 2018 թ-ին նախատեսվում է ՀՀ ոստիկանության պետական պահպանության գլխավոր վարչության միջոցով 2 պահակակետով, յուրաքանչյուրը 390 հազ. դրամ ամսական վճարով իրականացնել ՃՈ 1-ին սպայական գումարտակի և հարող տարածքի, ինչպես նաև  2-րդ սպայական գումարտակի, հետաքննչական բաժնի, հարող տարածքի  պահպանությունը:  
Ներքին գործուղումներ (4221 հոդված)` 8.4 մլն. դրամ: Նախորդ տարվա փաստացի ծախսերի համեմատությամբ նվազել է  1.4 մլն դրամի չափով կամ 14.2 %-ով: ՃՈ 2018 թ.-ի գործուղումների պլանի համաձայն նախատեսվում է 37-ական ծառայողի ՀՀ մարզեր և ՀՀ մարզերից Երևան գործուղումների ծախսերը սահմանված նվազագույն նորմաներով ֆինանսավորելու համար: 
Վարչական ծառայություններ (4231 հոդված)` 0.5 մլն. դրամ:  Նախատեսվում է  ոչ ռեզիդենտների կողմից ՀՀ տարածքում վարչական իրավախախտումներ կատարելու վերաբերյալ նյութերի գրավոր թարգմանության ծառայությունների գծով ծախսերը, արդեն իսկ ձևավորված սակագներով,  ֆինանսավորելու համար:
Համակարգչային ծառայություններ (4232 հոդված)`  39.6  մլն. դրամ (2017թ-ի փաստ` 53.6 մլն. դրամ), որից ՃՈ կարիքների համար` 36.5 մլն. դրամ, ոստիկանության մյուս ստորաբաժանումների համար` 3.1 մլն. դրամ:   2018թ.-ին նախատեսվում է  ձեռք բերել` 

-Համակարգիչների հակավիրուսային  փաթեթ`  2,5 մլն. դրամ գումարով  (2017թ.-ի փաստը ՝ 0.8 մլն. դրամ): Ավելացումը կատարվում է ՃՈ բոլոր համակարգիչներում հակավիրուսային ծրագրեր ներբեռնելու նպատակով, 

-Էլեկտրոնային  ռեգիստրի սպասարկման ծառայություններ` 27,7 մլն. դրամ (2017թ.ի փաստը՝ 27.7 մլն դրամ),

-Ոստիկանության www.police.am պաշտոնական կայքի ծրագրային ուղեկցում և տեխնիկական սպասարկում՝ 3,84 մլն դրամ  ( 2017թ.-ի փաստը՝ 3.0 մլն. դրամ`  9  ամսվա համար),

-Oպտիկամանրաթելային մալուխի սպասարկման և վերանորոգման ծառայություն՝  1.0 մլն դրամ,

-Համարանիշների  ավտոմատ  ճանաչման  համակարգի  սպասարկման ծառայություն՝ 1.44 մլն դրամ:
 2017թ.-ին ավարտվել է ՍԵԿՏ համակարգի՝ 22.1 մլն դրամ գումարով ձեռքբերումն ու ներդրումը:
ՀՀ ոստիկանության  սերվերային համակարգի 2 կայանի օպերացիոն համակարգերի 2 արտոնագիր  ձեռք բերելու նպատակով նախատեսվում է 1.1 մլն. դրամ, իսկ ՀՀ ԱՆ ԴԱՀԿ ծառայության հետ համատեղ հետախուզվող անձանց վերաբերյալ էլեկտրոնային փաստաթղթաշրջանառության և կենտրոնացված հաշվառման միասնական համակարգ ներդնելու համար` 2.0 մլն. դրամ: 
Տեղեկատվական ծառայություններ (4234 հոդված)` 10.0 մլն. դրամ (2017թ-ի փաստ` 8.7 մլն. դրամ): Նախատեսվում է քաղաքացիներին ոստիկանության գործունեության, այդ հարաբերություններում իրենց և ոստիկանության ծառայողի իրավունքների և պարտականությունների իրազեկման նպատակով ձեռնարկների և բրոշյուրների տպագրության և տարածման ծառայությունների գծով ծախսերը ֆինանսավորելու  համար:
Ներկայացուցչական ծախսեր (4237 հոդված)` 13.0 մլն. դրամ` նախատեսվում է ՀՀ ոստիկանության տոնի, ՀՀ ոստիկանության և ՌԴ ՆԳՆ համատեղ կոլեգիայի կազմակերպման և անցկացման, ինչպես նաև Ֆրանսիայի, Իրանի և Վրաստանի ՆԳՆ պատվիրակությունների ընդունելության նպատակով  ծախսերի ֆինանսավորման համար, քանի որ բյուջեով  յուրաքանչյուր տարի հատկացվող 20.0 մլն. դրամը ոչ բոլոր դեպքերում է  բավարարում  անհարժեշտ համարվող միջոցառումների իրականացմանը: 
Նշված հոդվածում ներառված գնումները նախատեսվում են իրականացնել <<ՄԱ>> գնմանձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 10 տողը` ատվիրակությունների ընդունման, արտասահմանյան այցելությունների կազմակերպման նպատակով ապրանքների, աշխատանքների և ծառայությունների ձեռքբերում՝ բացառությամբ օդային փոխադրումների գործակալներից ավիատոմսերի ձեռքբերման:

Ընդհանուր բնույթի այլ ծառայություններ (4239 հոդված)` 4485.9 մլն. դրամ (2017թ-ի փաստ` 2536.0 մլն. դրամ), որից ՃՈ կարիքների համար` 4473.9 մլն. դրամ, ոստիկանության մյուս ստորաբաժանումների համար` 12.0 մլն. դրամ: 
Ավելացումը պայմանավորված է ՀՀ կառավարության 26.01.2017թ.-ի N 90-Ա որոշմամբ  ճանապարհային երթևեկության  կանոնների պահպանման նկատմամբ տեխնիկական վերահսկողության համակարգերը հավատարմագրային կառավարման հանձնելու պայմաններում հավատարմագրային կառավարչի ծախսերի հատուցման և վարձատրության գումարները տվյալ հոդվածով նախատեսելու հանգամանքով: Այսպես.
ՀՀ կառավարության նշված  որոշմամբ ճանապարհային երթևեկության կանոնների նկատմամբ վերահսկողության համակարգերը հավատարմագրային կառավարման են հանձնվել 2017թ.-ի փետրվարի 15-ից: Ըստ այդմ 2017 թ.-ի՝ 2.162.2 մլն. դրամ  հատկացումները ներառում են 15.02.2017թ.-01.12.2017թ. ժամանակահատվածում (9.5 ամսվա, քանի որ դեկտեմբերի ծախսերը  հատուցվում է հաջորդ տարվա հունվարին) հավատարմագրային կառավարչի կողմից կատարված փաստացի ծախսերի և նրա ամսական հաշվետվությունների հիման վրա վճարված  հատուցման գումարները, որից 1.801.8 մլն. դրամը կառավարչի կատարած ծախսերն են, իսկ  360.4 մլն. դրամը ավելացած արժեքի հարկի (ԱԱՀ-ի) գումարները:  Այդուհանդերձ, ըստ հավատարմագրային կառավարչի ներկայացրած ծախսերի նախահաշվի 2017թ.-ի 12 ամսում կատարած ծախսերը, ներառյալ ԱԱՀ-ը, կազմել է 2.703.1 մլն. դրամ:  2018 թ.-ի  ծախսերի նախահաշվի նախագծով ներկայացվել է 2.954.9 մլն. դրամ, որից ծախսերը՝ 2.462.4 մլն. դրամ, ԱԱՀ-ը՝ 492.5 մլն. դրամ: Աճը  նախորդ տարվա նկատմամբ 251.8 մլն. դրամ  կամ 9.3 %: Աճի 92%-ը կամ 231.6 մլն. դրամը կառավարչի կողմից առաջարկվում է աշխատանքի վարձատրության (185.9 մլն. դրամ)  և հիմնական միջոցների ձեռք բերման  (45.7 մլն. դրամ) ծախսերի գծով: 2018թ.-ի հատկացումներում  ներառվել են՝ 2017 թ.-ի դեկտեմբերի՝ 236.4 մլն. դրամ, նոյեմբերից մնացած՝ 32.9 մլն. դրամ ծախսերի, ինչպես նաև 2018թ.-ի նախահաշվի նախագծով նախատեսվող հունվար-նոյեմբեր ամիսների ծախսերի հատուցման գումարները: 


        Կառավարչի վարձատրության հաշվարկը, կառավարության վերը նշված որոշմամբ սահմանված կարգով,  կատարվում է տեսանակարահանող սարքերով արձանագրաված խախտումների գծով փաստացի մուտքագրված գումարների և տարվա ընթացքում հատուցված ծախսերի տարբերության 10%-ի չափով: Ըստ այդմ՝ (9000.0 մլն. դրամ -2978.0 մլն. դրամ + 32.9  մլն. դրամ) *10% = 605.5 մլն. դրամ + 6.6 մլն. դրամ՝ 2017թ.-ի դեկտեմբերը և նոյեմբերի մնացորդը վարձատրության մասով)=612.1 մլն դրամ:
«Հավատարմագրային կառավարման ծառայություններ» գնման առարկան նախատեսվում է ձեռք բերել «ՄԱ» գնման ձևով՝ հիմք ընդունելով ՀՀ կառավարության վերոհիշյալ որոշումը:


Տվյալ հոդվածով նախատեսվում են  նաև.

ՃՈ պարեկային ավտոմոբիլների արտաքին տեսքը մաքուր պահելու նպատակով ավտոլվացման ծառայությունների ձեռքբերման հատկացումները` 28 մլն. դրամ գումարով: 2017թ.-ին, տարեկան հաշվարկով կատարվել է 12678 ավտոմեքենա/լվացում, օրական միջին հաշվով` 35 ավտոմեքենա, սեդան թափքով` 2100 դրամ/լվացում, ունիվերսալ (ջիպ)` 2400 դրամ/լվացում գներով: 2018թ.-ին նախատեսվում է   նույն գներով ավելացնել լվացվող ավտոմեքենաների թիվը, օրական միջին հաշվով ՝ 36-37 ավտոմեքենա: 
ՃՈ պարեկային ավտոմեքենաների ինքնակպչուն թաղանթով ձևավորման համար  2018թ.-ին նախատեսվում է հատկացնել 7.0 մլն. դրամ: 2017 թ.-ին ամբողջությամբ  ձևավորվել է ընդամենը 48 ավտոմեքենա` 29.2 հազ. դրամ միջին գնով: 2018թ-ին նախատեսվում է ամբողջությամբ ձևավորել  43 նոր ավտոմեքենա  և մասնակի՝ մյուս  ավտոմեքենաները:
Աճը պայմանավորված է նաև այն հանգամանքով, որ Երևան քաղաքում Ճանապարհային երթևեկության անվտանգության ապահովման ծառայությունների ձեռքբերումները, այդ թվում՝ ճանապարհային գծանշումները, երթևեկության նշանների և լուսացույցային օբյեկտների տեղադրման, պահպանման, սպասարկման և շահագործման աշխատանքներն ու ծառայությունները 2018թ-ի 2-րդ եռամսյակից նախատեսվում է ձեռք բերել մրցույթային ընթացակարգով: Առայսօր այն իրականացնում է  "Լուսանշան" ՊՈԱԿ-ը, յուրաքանչյուր տարի  ՀՀ կառավարության որոշումներով առանց մրցույթի հատկացվող դրամաշնորհի հաշվին: Նախատեսվող աշխատանքների գնահաշվարկը կատարվել է "Լուսանշան" ՊՈԱԿ-ի 2017 թ.-ի փաստացի կատարված՝ 753.9  մլն. դրամ ծախսերի հիման վրա: Հատկացումների աճը պայմանավորված է` նախատեսվող աշխատանքների ծավալների ավելացման (լուսացույցային օբյեկտների արդիականացում, ընթացիկ նորոգում և սպասարկում՝ 2018 թ.-ին՝ 253 միավոր, 2017թ.-ին՝  248, ճանապարհային գծանշումներ՝  2018 թ.-ին՝ 1679404 գծամետր և 31000 քառ.մետր,  2017 թ.-ին՝ 1.660.215 գծամետր և 51267 քառ.մետր, ճանապարհային նշանների պատրաստում, տեղադրում, վերանորոգում՝ 2018 թ.-ին՝ 1800 միավոր, 2017թ.-ին՝ 1628 միավոր), ինչպես նաև  այդ աշխատանքների իրացման շրջանառությունը ավելացված արժեքի հարկով (ԱԱՀ) հարկման  հանգամանքներով: Նախատեսվող 848.8 մլն. դրամ հատկացումներում 141.5 մլն. դրամը բաժին է ընկնում ԱԱՀ-ին, իսկ  707.3 մլն. դրամը՝ ձեռք բերվող աշխատանքներին և ծառայություններին: Բոլոր դեպքերում վերջնական գները ի հայտ կգան արդեն իսկ հայտարարված մրցույթի արդյունքում, որի հայտերի բացումը տեղի կունենա ս/թ մարտի վերջին:
ՀՀ ոստիկանության այլ ստորաբաժանումների արտաքին ծառայության ավտոտրանսպորտային միջոցների ինքնակպչուն թաղանթով ձևավորելու ծառայություններ ձեռքբերելու համար նախատեսվում է 12.0 մլն. դրամ, իսկ հանրահավաքների, զանգվածային այլ միջոցառումների իրականացման հարակից վայրերում  բիոզուգարանների տեղադրման և սպասարկման համար` 1.0 մլն. դրամ։
Մասնագիտական ծառայություններ (4241 հոդված)` 121.2 մլն. դրամ (2017թ-ի փաստ` 50.8 մլն. դրամ), որից ՃՈ կարիքների համար` 119.2 մլն. դրամ, ոստիկանության մյուս ստորաբաժանումների համար` 2.0 մլն. դրամ: 
Նախատեսվում է վթարված ավտոմեքենաների տեղափոխման և կայանման արգելված տեղերից ավտոտրանսպորտային միջոցների տարհանման ծառայություններ ձեռք բերելու նպատակով:  Մրցութային ընթացակարգով 2017 թ.-ի համար  կնքված  պայմանագրերով  վթարված ավտոմեքենաների  տեղափոխման ծառայությունները՝ 01.01.2017-30.09.2017թթ.  ժամանակահատվածում մատուցելու համար նախատեսվել է 60.1 մլն. դրամ, իսկ կայանման արգելված տեղերից ավտոտրանսպորտային միջոցների տարհանման ծառայությունները՝  13.04.2017-19.12.2017թթ  ընկած  ժամանակահատվածում մատուցելու համար՝ 29.7 մլն. դրամ: Նշված ժամանակահատվածներում փաստացի իրականացվել է վթարված 1376 ավտոմեքենայի տեղափոխում, 21.5 մլն. դրամ ընդհանուր գումարով կամ միավորը՝ 15652 դրամ միջին գնով և կայանման արգելված տեղերից՝ 2248  ավտոտրանսպորտային միջոցի տարհանում՝  22.03 մլն. դրամ գումարով կամ միավորը՝ 9800 դրամ միջին գնով: 2018թ.-ին նշված գներով նախատեսվում է՝ վթարված ավտոմեքենաների տեղափոխման ծառայությունների համար՝ 50.0 մլն.դրամ, իսկ  կայանման արգելված տեղերից  տարհանման ծառայությունների համար՝ 60.0 մլն. դրամ (Երևան քաղաքում միջին հաշվով օրական 16-17 ավտոմեքենա):
Բացի այդ, 9.2 մլն. դրամ (2017 թ.-ին 7.3 մլն. դրամ)  նախատեսվում է հատկացնել ՃՈ գործունեությանն անհրաժեշտ սարքերի ստուգաչափման, հակահրդեհային պաշտպանության, բեռնակրման,  մաքսային միջնորդի և այլ համանման մասնագիտական ծառայությունների ձեռք բերման, ուսուցողական ֆիլմերի արտադրության, սեյսմիկ ծառայությունների նպատակներով:

«Սարքերի ստուգման ծառայություններ»-ի ձեռքբերումը նախատեսվում է իրականացնել «ՄԱ» գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 15-րդ տողը՝ «գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, ինչը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ»՝ հիմք ընդունելով «Չափումների միասնականության ապահովման մասին» ՀՀ օրենքը (08.02.2012թ.) և «ՀՀ-ում Չափագիտության լիազոր մարմին ու Չափագիտության Ազգային մարմին ճանաչելու և Հայաստանի Հանրապետության Կառավարության 2004 թվականի հուլիսի 22-Ի N 1032-Ն որոշումն ուժը կորցրած ճանաչելու մասին» Հայաստանի Հանրապետության Կառավարության որոշումը (04.07.2012թ.):

«Մաքսային միջնորդական /բրոքերի/ ծառայություններ»-ի ձեռքբերումը նախատեսվում է իրականացնել «ՄԱ» գնման ձևով՝ հիմք ընդունելով 2016 թվականի դեկտեմբերի 16-ի «Գնումների մասին» ՀՀ օրենքի 23-րդ հոդվածի 1-րդ կետի 4-րդ ենթակետը՝ գնման գինը չի գերազանցում գնումների  բազային միավորը: 
«Հակահրդեհային պաշտպանության ծառայություններ»-ի ձեռքբերումը նախատեսվում է իրականացնել «ՄԱ» գնման ձևով՝ հիմք ընդունելով 2016 թվականի դեկտեմբերի 16-ի «Գնումների մասին» ՀՀ օրենքի 23-րդ հոդվածի 1-րդ կետի 4-րդ ենթակետը՝ գնման գինը չի գերազանցում գնումների  բազային միավորը: 
ՀՀ ոստիկանության 14 (ԱՎ վարչության շենք, Գյումրու Կումայրիի ՈԲ և թվով 12 հենակետ) ստորաբաժանման 5790 քառ.մետր տարածքի չափագրաման ծառայությունների ձեռքբերման համար (1 քառ. մետրը՝ 350 դրամ գնով) նախատեսվում է 2.0 մլն. դրամ:
Շենքերի և կառույցների ընթացիկ նորոգում և պահպանում (4251 հոդված)` 25.2 մլն. դրամ (2017թ-ի փաստ` 28.5 մլն. դրամ), որից 20.0 մլն դրամը նախատեսվում է  ՃՈ վարչական` 6720 ք,մ. ընդհանուր մակերեսով,  թվով 5 շենքի (վարչական շենքի, 1-ին և 2-րդ սպայական գումարտակների, վարչական գործունեության բաժանմունքի և Երևանի ՀՔԲ-ի) ընթացիկ նորոգման և պահպանման  աշխատանքների գծով ընթացիկ  ծախսերի ֆինանսավորման համար:

 ՀՀ ոստիկանության վարչ. շենքի բակի պարիսպապատման և պատուհանների ճաղավանդակների տեղադրման աշխատանքների գծով 2017թ.-ին ձևավորված պարտավորության մարման նպատակով նախատեսվում է  5.2 մլն դրամ:
Մեքենաների և սարքավորումների ընթացիկ նորոգում և պահպանում (4252 հոդված)` 527.4 մլն. դրամ (2017թ-ի փաստ` 1278.0 մլն. դրամ ), որից ՃՈ կարիքների համար` 346.7 մլն. դրամ, ոստիկանության մյուս ստորաբաժանումների համար` 180.7 մլն. դրամ: 
2017թ.-ին իրականացվել է 1119  ավտոմեքենա/սպասարկում,  միավորը` 157.4 հազ. դրամ միջին գնով: 2018 թ.-ին ՃՈ ավտոտրանսպորտային միջոցների տեխնիկական վիճակը բարելավելու նպատակով 194.0 մլն. դրամ նախատեսվում է ուղղել շուրջ 1232 ավտոմեքենա/սպասարկման ծառայությունների ձեռքբերմանը (միավորի միջին նույն գնով),  նախորդ տարվա նկատմամբ 113-ով կամ 10.0 %-ով ավելի: Տվյալ դեպքում նկատի է առնվել այն հանգամանքը, որ ՃՈ ավտոմեքենաների 72.3 %-ը  շահագործվում են 9 և ավելի տարի և ունեն մաշվածության մեծ աստիճան: 
ՃՈ մոտոցիկլետների տեխ. սպասարկման ծառայությունների ձեռքբերմանը նախատեսվում է ուղղել 3.0 մլն. դրամ (2017թ.-ին 2.3 մլն. դրամ):
Տարբերությունը` 149.7 մլն. դրամ գումարով ներառում է` 
-ՃՈ ավտոմեքենաների  էլեկտրական սարքավորումների (լուսաձայնային սարքեր, ստացիոնար ռադիոկայաններ և այլն) ընթացիկ  վերանորոգման ծախսերը՝ 33.0 մլն. դրամ:  2017թ.-ի փաստը՝ 29.6 մլն. դրամ: Աճը՝ 3.4 մլն. դրամ գումարով պայմանավորված է  անհարժեշտ է  լուսաձայնային սարքավորումները լամպայինից LED  համակարգի անցնելու գործընթացը 2018 թ.-ին ավարտին հասցնելու հանգամանքով (2017թ-ի միավոր գներով),
-Համացանցային տեսախցիկների, օպտիկական սարքերի, հետադարձ հաշվարկների թվատախտակների, ապակիների մգեցվածությունը, խմացությունը չափող սարքերի, էլեկտրագեներատորի, գրասենյակային և կենցաղային սարքերի, սարքավորումների ընթացիկ նորոգման և սպասարկման ծախսերը՝ 105.5 մլն. դրամ ( 2017 թ.-ի փաստ՝ 63.2 մլն. դրամ): Աճը՝ 42.3 մլն. դրամ գումարով կամ 66.9 %-ով պայմանավորված է մի շարք սարքերի և սարքավորումների երաշխիքային սպասարկման ժամկետները 2018թ.-ին լրանալու, առանձին ծառայություններ (էլեկտրագեներատորի, ապակիների մգեցվածությունը, խմացությունը չափող սարքերի տեխնիկական սպասարկումը) 2017թ.-ին ձեռք չբերելու  հանգամանքներով: 

-BLADE SERVER-ի ընթացիկ տեխնիկական  սպասարկման ծախսերը՝ 11.2 մլն. դրամ ( 2017թ.-ի փաստ` 11.2 մլն. դրամ): 

«Ավտոմեքենաների վերանորոգման ծառայություններ»-ի ձեռքբերումները նախատեսվում են իրականացնել «ՄԱ» գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 15-րդ տողը՝ գնման առարկայի ձեռքբերման պայմանագրով նախատեսված դեպքերում գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում, քանի որ ավտոմեքենաները 2007թ.-ից ձեռք են բերվել «Տոյոտա-Երևան» կազմակերպությունից և որով նախատեսվում է մեքենաների սպասարկման աշխատանքների ձեռքբերումը (հիմք՝ «25.03.2015թ. N ՀՀ ԿԱ Ո- ՇՀԱՊՁԲ-11/21-10-2015/2-ԱՎՏՈ, 06.11.2015թ. N ՀՀ ԿԱ Ո-ՇՀԱՊՁԲ-15/21-10-Ավտո/ՀՄ-2015/ՃՈ-4, 07.04.2016թ. N ՀՀ ԿԱ Ո-ՇՀԱՊՁԲ-15/21-10-ԱՎՏՈ/2016/2/ՃՈ, 07.11.2016թ. N ՀՀ ՀՀ ԿԱ Ո ՇՀԱՊՁԲ-15/21-2016-ԱՎՏՈ/4/ՃՈ, 27.07.2017թ. N ՀՀ ԿԱ Ո-ԲՄԱՊՁԲ-ԱՎՏՈ-2017-1, 17.10.2017թ. N ՀՀ ԿԱ Ո ԳՀԱՊՁԲ-ՀՄՄ/ՃՈ/2017» ծածկագրերով  պայմանագրերը): 

«Մոտոցիկլետների պահպանման ծառայություններ»-ի ձեռքբերումները նախատեսվում են իրականացնել «ՄԱ» գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 15-րդ տողը՝ գնման առարկայի ձեռքբերման պայմանագրով նախատեսված դեպքերում գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում:

  «Էլեկտրական սարքերի վերանորոգման ծառայություններ»-ի (Լուսաձայնային սարքավորումների սպասարկում) ձեռքբերումները նախատեսվում են իրականացնել «ՄԱ» գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 15-րդ տողը՝ գնման առարկայի ձեռքբերման պայմանագրով նախատեսված դեպքերում գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում (հիմք` 19.03.2015թ-ի թիվ ՀՀ ԿԱ Ո-ՇՀԱՊՁԲ-11/12-1292015/ՃՈ/Մ պայմանագիր):  

«Տեսաձայնային և օպտիկական սարքերի վերանորոգման և պահպանման ծառայություններ»-ի ձեռքբերումները նախատեսվում են իրականացնել «ՄԱ» գնման ձևով՝ հիմք ընդունելով ՀՀ կառավարության 2017 թվականի մայիսի 4-ի № 526-Ն որոշման 23-րդ կետի 4-րդ ենթակետի աղյուսակի 15-րդ տողը՝ գնման առարկայի ձեռքբերման պայմանագրով նախատեսված դեպքերում գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերում (հիմք՝ 17.02.2016թ-ի թիվ ՀՀ ԿԱ Ո-ԲԸՀԱՊՁԲ-2016/ՌՏ/ՃՈ պայմանագիրը):
Տվյալ հոդվածով 180.7 մլն. դրամ նախատեսվում է հատկացնել ՀՀ ոստիկանության մյուս ստորաբաժանումների համար, որից 130.0 մլն. դրամ նախատեսվում է ուղղել մեքենաների տեխ.սպասարկման ծառայությունների ձեռքբերմանը: 2017թ.-ին իրականացվել է 581 մեքենա/սպասարկում, 127.6 մլն. դրամ գումարով, միավորը՝  220 հազ. դրամ միջին գնով: 2018թ.-ին  նախատեսվում է  ապահովել ըստ էության նույն ծավալի աշխատանքների իրականացումը, նկատի ունենալով, որ յուրաքանչյուր տարվա պետական բյուջեով տվյալ նպատակով հատկացվող՝ 14.0 մլն. դրամը  բավարար չէ առկա պահանջարկը բավարարելու համար:
      6.0 մլն. դրամի հիմնավորումը արդեն իսկ ներկայացված է գաղտնի գրությամբ: 

Տարբերությունը, 44.7 մլն. դրամ գումարը նախատեսվում է ուղղել Էլեկտրականության բաշխման սարքերի մոնտաժման (8.0 մլն. դրամ), 12 վերելակի պահպանման և վերանորոգման (1.2 մլն. դրամ), համակարգչային տեխնիկայի (10.0 մլն. դրամ), կենցաղային էլեկտրական սարք-սարքավորումների պահպանման և վերանորոգման (5.2 մլն. դրամ), փողոցային լուսավորության սարքերի շահագործման ծառայությունների (2.8 մլն. դրամ`), ինչպես նաև ՊՊԾ գնդի ավտոմեքենաների  էլեկտրական սարքավորումների (լուսաձայնային սարքեր, ստացիոնար ռադիոկայաններ և այլն) ընթացիկ վերանորոգման ծառայությունների (17.5 մլն. դրամ) ձեռքբերմանը, որով նախատեսվում է իրականացնել լուսաձայնային սարքավորումների լամպայինից LED  համակարգի անցնելու գործընթացը:
Գրասենյակային նյութեր և հագուստ (4261 հոդված)` 1177.5 մլն. դրամ (2017թ-ի փաստ` 1041.1 մլն. դրամ), որից ՃՈ կարիքների համար` 809.7 մլն. դրամ, ոստիկանության մյուս ստորաբաժանումների համար` 367.8 մլն. դրամ: 
2017թ.-ին  ձեռք են բերվել 213 հազար հատ պլաստիկ քարտ և դրանց տպագրության նյութեր`  672.5 մլն. դրամ  գումարով: Տարվա ընթացքում պատրաստվել և հատկացվել է ընդամենը 217148 քարտ (նաև ի հաշիվ մնացորդի), որից տրանսպորտային միջոցների հաշվառման 135694 վկայագիր և վարորդական իրավունքի 81454 վկայական:  ՀՀ պետական բյուջե գանձված պետական տուրքի գումարը կազմել է՝ 1.791,7 մլն. դրամ: 

2018թ.-ին նախատեսվում է նույն գնման գնով (3.19 շվեյցարական ֆրանկ)  ձեռք բերել  220  հազար  պլաստիկ քարտ  և  տպագրության նյութեր`  744.8 մլն. դրամ  գումարով:  Աճը, նախոդ տարվա նկատմամբ,  պայմանավորված է ընթացիկ տարվա պահանջարկով, նաև որոշակի պաշար  ապահովելու համար ձեռք բերվող քարտերի և դրանց տպագրության նյութերի քանակի ավելացման և արտարժույթի փոխարժեքի բացասական տարբերությամբ (2017թ.-ի փաստի փոխարժեքը կազմել է 495.2 դրամ/ շվեյցարական ֆրանկ, իսկ 2018թ.-ի կանխատեսվող միջին փոխարժեքը` 525 դրամ/ շվեյցարական ֆրանկ, աճը` 29.8 դրամ կամ  6 %):
2018թ.-ի պահանջարկն ամբողջությամբ ապահովելու նպատակով,  նախատեսվում է ձեռք բերել՝ տպիչ սարքերի քարտրիջներ` 31.4 մլն. դրամ գումարով (2017թ.-ի փաստը՝   31.7 մլն դրամ), A4 ֆորմատի թուղթ` 23.8 մլն. դրամ գումարով (2017թ.-ի փաստը՝ 20.7 մլն դրամ), գրասենյակային  ապրանքներ՝ 9.7 մլն. դրամ գումարով (2017թ.-ի փաստը՝   4.7 մլն դրամ):
ՀՀ ոստիկանության այլ ստորաբաժանումների համար նախատեսված 367.8 մլն դրամ գումարից 350.0 մլն. դրամը նախատեսվում է ուղղել հանդերձանքի ձեռքբերմանը` 2018թ-ին կայանալիք համապետական և համաքաղաքային միջոցառումների ընթացքում ոստիկանների պատշաճ տեսք ապահովելու համար: ՀՀ կառավարության 12.12.2013թ. <<Ոստիկանության ծառայողի համազգեստի նկարագիրն ու այն կրելու ժամկետները սահմանելու մասին>> թիվ 1446-Ն որոշմամբ սահմանված չափաքանակներով  ոստիկանության (այդ թվում ոստիկանության զորքերի) ծառայողներին  հանդերձանքով 100 %-ով ապահովվելու  համար ընթացիկ գներով անհրաժեշտ է շուրջ 1.0 մլրդ. դրամ: Յուրաքանչյուր տարի պետական բյուջեից հատկացվում է 472.6 մլն. դրամ. ևս 300-350 մլն. դրամ հատկացում է արտաբյուջետային միջոցներից՝ հանդերձանքով ապահովվածության աստիճանը հնարավոր առավել չափով բարձրացնելու համար: 2017 թ.-ին նախատեսվել էր 300 մլն. դրամ:   

Նախատեսվող ևս 17.8 մլն. դրամից 8.5 մլն. դրամը ուղղվելու է թղթի իսկ տարբերությունը՝  գրասենյակային ապրանքների և նյութերի   ձեռքբերմանը:

Տրանսպորտային նյութեր (4264 հոդված)` 954.7 մլն. դրամ (2017թ-ի փաստ` 757.5 մլն. դրամ), որից ՃՈ կարիքների համար` 668.3 մլն. դրամ, ոստիկանության մյուս ստորաբաժանումների համար` 286.4 մլն. դրամ: Աճը հիմնականում պայմանավորված է վառելանյութի միավոր գների բարձրացման, անվադողերի քանակների ավելացման և 2017թ.-ին զանազան պահեստամասերի մրցույթներ չկայանալու  պատճառով, դրանք ձեռք չբերելու և 2018թ.-ին նախատեսելու հանգամանքով: 
Անվադողերի, մարտկոցների և քսայուղերի մասով աճը կազմում է 14.2 մլն դրամ կամ 55.4% և պայմանավորված է 2018 թ-ին փոխարինման ենթակա անվադողերի քանակների ավելացման հանգամանքով: 2017 թ.-ին այդ նպատակով ձեռք է բերվել  է 868 անվադող 17.5 մլն. դրամ գումարով, միավորի միջին գինը՝  20.14 հազ. դրամ: 2018 թ.-ին նախատեսվում է գնել 1540  անվադող 31.2 մլն. դրամ գումարով (միավորի միջին գինը՝ 20.3 հազ. դրամ) կամ նախորդ տարվանից 672-ով , 77.4 %-ով ավելի:    Նախատեսվում է ձեռք բերել նաև մարտկոցներ, շարժիչների սինթետիկ և կիսասինթետիկ յուղեր՝ 8.6 մլն. դրամ գումարով (2017թ.-ի փաստը՝ 8.1 մլն. դրամ):
2017թ.-ին  336 դրամ/լիտր միջին գնով (վերջին գինը`  365 դրամ/լիտր)  ձեռք  է բերվել 1.511.950 լիտր բենզին՝ 507.9 մլն. դրամ  գումարով: Տարվա ընթացքում  հատկացվել է (ծախսվել է) 1.471.230 լիտր (օրական միջին հաշվով՝ 9.7 լիտր, նորմայով՝  11.2 լիտր կամ 87 %-ը):  
2018 թ.-ին նախատեսվում է 420 դրամ/լիտր գնով ձեռք բերել  1.493.900   լիտր բենզին:
2017թ.-ին  297.4 դրամ/լիտր միջին գնով ձեռք է բերվել 2100 լիտր  դիզ. վառելիք՝ 0.6 մլն. դրամ ընդհանուր գումարով: Ծախսվել է՝ 4800 լիտր: 
2018թ.-ին նախատեսվում է 435 դրամ/լիտր գնով ձեռք բերել 2600 լիտր դիզվառելիք` 1.1 մլն. դրամ գումարով: 
Ոստիկանության այլ ստորաբաժանումների կարիքների համար նախատեսվում է ձեռք բերել՝  
- անվադողեր 720 հատ՝ 15.6 մլն. դրամ գումարով, միավորը՝ 21.7 հազ. դրամ  միջին գնով (2017թ.-ին՝ 652 հատ՝  18.3 մլն. դրամ գումարով, 28.1 հազ. դրամ գնով), մարտկոցներ 70 հատ՝ 1.8 մլն դրամ գումարով, միավորը՝ 25.7 հազ. դրամ միջին գնով (2017թ.-ին՝ 125 հատ, 2.9 մլն. դրամ գումարով, միավորը՝ 23.2 հազ. դրամ միջին գնով), ինչպես նաև  քսայուղեր և այլ պահեստամասեր՝ 9.1մլն. դրամ գումարով (2017 թ.-ին՝ 4.8 մլն. դրամ): ՀՀ պետական բյուջեից տվյալ նպատակով յուրաքանչյուր տարի հատկացվում է 43.2 մլն. դրամ (որից 39.2 մլն. դրամը անվադողերի, մարտկոցների և այլ պահեստամասերի, իսկ 4.0 մլն. դրամը քսայուղերի գնման նպատակով): Առկա պահանջարկն ապահովելու համար յուրաքանչյուր տարի լրացուցիչ միջոցներ նախատեսվում են նաև ՃՈ արտաբյուջետային միջոցների հաշվին: 

-2017թ.-ին ոստիկանության ստորաբաժանումների համար գնվել է 3.115.386 լիտր "ռեգուլյար" բենզին, 1.040.5 մլն. դրամ գումարով, 330.0  դրամ/լիտր միջին տարեկան գնով, որից   2.595.325 լիտրը, 867.5 մլն. դրամ գումարով՝ բյուջետային,  իսկ 520.061 լիտրը, 173.1 մլն. դրամ գումարով՝ արտաբյուջետային միջոցների հաշվին: Տարեկան ծախսը կազմել է 2.857.930 լիտր:

 Բացի այդ, 355 դրամ/լիտր միջին տարեկան գնով ձեռք է բերվել նաև  "պրեմիում" տեսակի 164.693 լիտր բենզին, 58.4 մլն. դրամ գումարով, որից 146.334 լիտրը, 51.9 մլն. դրամ գումարով, բյուջետային, իսկ 18.359 լիտրը, 6.5 մլն. դրամ գումարով՝ արտաբյուջետային միջոցների հաշվին: Տարեկան ծախսը կազմել է 152.190 լիտր:
 2018 թ.-ին  նախատեսվում է՝ 420.0 դրամ/լիտր և 440 դրամ/լիտր  գնման գներով ձեռք բերել համապատասխանաբար՝ 520.714 լիտր, 218.7 մլն. դրամ գումարով՝ "ռեգուլյար",  և 20477 լիտր,  9.0 մլն. դրամ գումարով՝ "պրեմիում" տեսակի բենզին:  

-2017թ. ընթացքում բնական սեղմված գազ ձեռք չի բերվել, քանի որ առկա 48.000 խմ. մնացորդը բավարարել է գազով  տրանսպորտային միջոցների շահագործումն ապահովելու համար:   2018 թ.-ին նախատեսվում է ձեռք բերել 50000 խմ.  գազ, 1 խմ-ը՝ 200 դրամ գնով:

-2017թ.-ին ձեռք է բերվել  77.375 լիտր  դիզվառելիք, 24.4 մլն. դրամ գումարով, 310 դրամ/լիտր գնով, որից 20.646 լիտրը, 6.5 մլն. դրամ գումարով՝ բյուջի, իսկ 56.729 լիտրը, 17.8 մլն. դրամ գումարով՝ արտաբյուջեի հաշվին: Ծախսվել է 69.710 լիտր, որից 5.600 լիտրը հոսանքի գեներատորների, իսկ 64.110 լիտրը  ավտոտրանսպորտային միջոցների շահագործման նպատակով:  2018 թ.-ին 435 դրամ/ լիտր գնով նախատեսվում է ձեռք բերել 51240 լիտր, 22.3 մլն. դրամ գումարով դիզ. վառելիք:

Առողջապահական և լաբորատոր նյութեր (4266 հոդված)` 25.2 մլն. դրամ Նախատեսվում է ՀՀ առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպության համար ԴՆԹ անալիզատոր` սեքվենատոր և պոլիմերազային շղթայական ռեակցիայի թերմոցիկլեր ձեռք բերելու համար (հիմք՝ ՀՀ վարչապետի 2017թվականի դեկտեմբերի 11-ի թիվ 02/14.7/26901-17 հանձնարարականը): 0.2 դրամը նախատեսվում է փորձաքրեագիտական վարչության համար անհրաժեշտ բժշկական ձեռնոցների ձեռքբերման համար:
Կենցաղային և հանրային սննդի նյութեր (4267 հոդված)` 13.5 մլն. դրամ (2017թ-ի փաստ` 4.7 մլն. դրամ), որից ՃՈ կարիքների համար` 2,0 մլն. դրամ, ոստիկանության մյուս ստորաբաժանումների համար` 11.5 մլն. դրամ: 
2017թ.-ին տնտեսական ապրանքների ձեռքբերման նպատակով  նախատեսվել էր  1.5 մլն. դրամ, որից   0.6 մլն դրամ գումարով ապրանքների մրցույթներ  չկայացան: 2018թ.-ին նախատեսվում է ապահովել տնտեսական ապրանքների (լամպեր, պարկեր, դույլեր, լվացող, փայլեցնող նյութեր և այլն) ՃՈ տարեկան պահանջարկն ամբողջությամբ:
Ոստիկանության մյուս ստորաբաժանումների համար հատկացումները 2017թ.-ի փաստացիի համեմատ աճել է 7.8 մլն դրամ գումարով։ Աճը պայմանավորված է 2017թ.-ի տարեվերջին շահագործման հանձնված  3  հենակետի, ինչպես նաև 2018 թվականի շահագործման  հանձնվող Շիրակի մարզային վարչության Կումայրիի ոստիկանության բաժնի և նոր նախատեսվող հենակետի կարիքների համար անհրաժեշտ կենցաղային նյութերի (լվացող, փայլեցնող նյութեր, օճառ, դռան փականներ, տնտեսող լամպեր, խոզանակներ և առաջին անհրաժեշտության այլ տնտեսական ապրանքներ) լրացուցիչ քանակ ձեռք բերելու հանգամանքով : 

 ՀՀ պետական բյուջեով յուրաքանչյուր տարի այդ նպատակով  հատկացվում է  15.0 մլն. դրամ, որը բավարար չէ տարեկան պահանջարկն ապահովելու  համար:

Հատուկ նպատակային այլ նյութեր (4269 հոդված)` 399.6 մլն. դրամ (2017թ-ի փաստ` 330.9 մլն. դրամ), որից ՃՈ կարիքների համար` 299.3 մլն. դրամ, ոստիկանության մյուս ստորաբաժանումների համար` 100.3 մլն. դրամ: 
2017թ. ընթացքում 4380 դրամ/զույգ գնման գնով ձեռք  է  բերվել  119783 զույգ ավտոտրանսպորտային միջոցների հաշվառման համարանիշ, որից 53933-ը բյուջեի, իսկ 65850- ը` արտաբյուջեի հաշվին: Փաստացի հատկացվել է  130059 զույգ (նաև մնացորդի հաշվին), որից 53933-ը բյուջեի, իսկ 76126- ը` արտաբյուջեի հաշվին:  ՀՀ պետական  բյուջե մուտքագրվել է 1.574.0 մլն. դրամ պետական տուրք:
  2018թ.-ին հաշվի առնելով առկա մնացորդները և որոշակի պաշար ունենալու անհրաժեշտությունը՝ նախատեսվում է նույն գնով ձեռք բերել  119933  զույգ համարանիշ, որից 53933-ը բյուջեի, իսկ 66000 զույգը՝ 289.08 մլն. դրամ գումարով` արտաբյուջետային միջոցների հաշվին: 

Նախատեսվում է ձեռք բերել  նաև տարանցիկ՝ 1000 զույգ  և ժամանակավոր՝ 40000 զույգ համարանիշեր՝ 10.25 մլն դրամ գումարով (2017թ. փաստը՝ տարանցիկ՝ 2000 զույգ, ժամանակավոր՝ 30000 զույգ  համարանիշ՝  8.0  մլն. դրամ գումարով):
ՀՀ ոստիկանության ծառայողների խրախուսման նպատակով 2018թ.-ին նախատեսվում է ձեռք բերել 2831 հատ մեդալներ և կրծքանշաններ` 8936 դրամ միջին գնով, ընդամենը` 25.3 մլն. դրամ գումարով, 32 միավոր իրային նվերներ՝ 125 հազ. դրամ միջին գնով (հեռուստացուցեր, ժամացույցներ), ընդամենը` 4.0 մլն. դրամ գումարով, շենքերի և աշխատասենյակների (այդ թվում՝ նոր կառուցվող և վերանորոգվող) արտաքին և ներքին ցուցանակներ և ՀՀ ոստիկանության 100 ամյակը խորհրդանշող պաստառներ՝ 14.0 մլն. դրամ գումարով, ՈԶ ծառայողների համար անհրաժեշտ 1200 հատ հակագազ՝ 30.0 մլն. դրամ գումարով, ինչպես նաև փորձաքրեագիտական, կապի և տեղեկատվության վարչությունների կարիքների համար այլ նպատակային նյութեր (տպասխեմաներ, էլեկրոնային ինտեգրալ սխեմաներ, ձեռքի էլեկտրամեխանիկական գործիքներ, հատուկ քննչական պայուսակներ և այլն)՝ 18.6 մլն. դրամ գումարով:  
10.0 մլն. դրամ հիմնավորումը արդեն իսկ ներկայացվել է գաղտնի գրությամբ:
 ՀՀ պետական բյուջեով տվյալ  նպատակներով կատարվող հատկացումները կազմում են տարեկան 33.7 մլն. դրամ որը  բավարար չէ  տարվա  պահանջարկն ամբողջությամբ ապահովելու համար:

Ընթացիկ դրամաշնորհներ պետական և համայնքային ոչ առևտրային   կազմակերպություններին (4637 հոդված)` 187.5 մլն. դրամ: 
ՀՀ Կառավարության 2018 թվականի փետրվարի 1-ի թիվ 77-Ա որոշմամբ  "Լուսանշան" ՊՈԱԿ-ը լուծարվել է, միաժամանակ սահմանելով, որ լուծարման գործընթացը սկսվելու է ճանապարհային գծանշումների, ճանապարհային նշանների և լուսացույցային օբյեկտների պահպանման, տեղադրման, սպասարկման և շահագործման ծառայությունների ձեռքբերման պայմանագրի ուժի մեջ մտնելուց հետո, որը պայմանավորված է նշված աշխատանքների իրականացման անընդհատությունն ապահովելու անհարաժեշտությամբ :   

Այժմ ընթացքում է նշված աշխատանքների գնման մրցույթային գործընթացը, որի հայտերի բացումը տեղի կունենա ս/թ մարտի վերջին: Մրցույթի կայացման դեպքում պայմանագիրը, բոլոր հավասար պայմաններում, ուժի մեջ կարող է մտնել ս/թ-ի ապրիլի երկրորդ կեսին:  Մինչ այդ նշված աշխատանքները  շարունակելու է կատարել "Լուսանշան" ՊՈԱԿ-ը, որի նպատակով էլ նախատեսվում է 187.5 մլն. դրամ, որից 26.0  մլն. դրամը հաշվարկվել է որպես լուծարմանն առընչվող ծախսեր  (2017թ.-ի 1-ին եռամսյակի փաստացի ծախսը կազմել է 97   մլն. դրամ):
 "Լուսանշան" ՊՈԱԿ-ի տվյալ դրամաշնորհը, ինչպես նախորդ տարիներին, այնպես էլ 2018թ.-ին, հաշվարկվել և հատկացվում է առանց ավելացված արժեքի հարկի :   
Այլ ընթացիկ դրամաշնորհներ (4639 հոդված)` 120.0 մլն. դրամ: Նախատեսվում է  ոստիկանության վետերանների և աշխատակիցների աջակցության <<Վահան>> բարեգործական հիմնադրամին հատկացնելու համար՝ կանոնադրությամբ սահմանված նպատակներով օգտագործելու համար: Կանոնադրությամբ հիմնադրամի շահառուներ են հանդիսանում ոստիկանության կենսաթոշակառուները, ծառայողական պարտականությունները կատարելիս, ծառայության ընթացքում զոհված (մահացած) ոստիկանության ծառայողների ընտանիքների անդամները, ոստիկանության ծառայողները և նրանց ընտանիքների անդամները, ոստիկանությունը:
Այլ հարկեր (4822 հոդված)` 2.2 մլն. դրամ, որից ՃՈ կարիքների համար` 1.2 մլն. դրամ, ոստիկանության մյուս ստորաբաժանումների համար` 1.0 մլն. դրամ: 
1.2 մլն. դրամը նախատեսվում է 2018թ.-ին   ՃՈ նոր ձեռքբերվելիք տրանսպորտային միջոցների հաշվառման  պետական  տուրքերի  գծով պարտավորությունների  կատարման նպատակով:
1.0 մլն. դրամը` ոստիկանության նոր կառուցված թվով 14 անշարժ գույքի (ԱՎ վարչության շենք, Գյումրու Կումայրիի ՈԲ և թվով 12 հենակետ) ստորաբաժանման պետական գրանցման վկայականների, միասնական տեղեկանքների համար սահմանված պետական տուրքերն ու պարտադիր վճարները  վճարելու համար :
Պարտադիր վճարներ (4823 հոդված)` 5.5 մլն. դրամ (2017թ-ի փաստ` 3.5 մլն. դրամ):  Նախատեսվում է 2018 թ.-ին  ՃՈ նոր ձեռքբերվելիք տրանսպորտային միջոցների հաշվառման  գործընթացի պարտադիր վճարների գծով պարտավորությունների կատարման, ինչպես նաև ԴԱՀԿ -ի կողմից հարուցվող վարույթների կատարողական ծախսերը վճարելու նպատակով (2017թ.-ին ԴՀԱԿ-ի 346 որոշումներով վճարվել է`  3.2 մլն դրամ):
Կառավարման մարմինների գործունեության հետևանքով առաջացած վնասվածքների կամ վնասների վերականգնում (4851 հոդված)` 897.4 մլն. դրամ (2017թ-ի փաստ` 1627.5 մլն. դրամ):  2018թ.-ի հատկացումները ներառում են ՀՀ կառավարության  26.01.2017թ.-ի թիվ 90-Ա որոշմամբ "Սեքյուրիթի Դրիմ" ՍՊԸ-ին պայմանագիրը միակողմանի լուծելու  դեպքում, մինչև 2018թ.-ի հուլիսի 1-ը, կատարվող հատուցման (բաց թողնված օգուտի) 2018թ.-ի մասնաբաժինը՝  882.4 մլն. դրամ գումարով (2017թ.-ին հատկացվել է 1617.6 մլն. դրամ, ընդամենը 2.500.0 մլն. դրամ, ներառյալ շահութահարկը): Բացի այդ 15.0 մլն. դրամ նախատեսվում է դատական վճիռներով կատարվող փոխհատուցումների նպատակով (2017թ.-ին 1010 դատական վճիռների հիման վրա փաստաբաններին, հայցվորի ներկայացուցիչներին վճարվել է   13.13 մլն. դրամ փոխհատուցում):
Այլ ծախսեր (4861 հոդված)` 5.4 մլն. դրամ (2017թ-ի փաստ` 6.2 մլն. դրամ): 
2018թ.-ի հատկացումները նախատեսվում են ՀՀ ոստիկանության կենտրոնական ապարատի և առանձին տարածքային ստորաբաժանումների տարածքների ձյան մաքրման  աշխատանքների համար, գումարը՝ 1.2 մլն. դրամ, ուղեգորգերի, գորգերի, վարագույրների, շերտավարագույրների քիմ. մաքրման համար, գումարը՝ 1.8 մլն. դրամ, ինչպես նաև` տարածքների կանաչապատման, ծաղկապատման ծառայությունների ձեռքբերման և դրանց խնամքի համար՝ 2.4  մլն. դրամ:
    Ոչ ֆինանսական ակտիվների (կապիտալ ծախսերի) գծով 2018թ.-ի նպատակային հատկացումների հանրագումարը կազմում է 1982.7  մլն. դրամ, որը 2017 թ.-ի փաստացի 1490.6 մլն. դրամ  ցուցանիշի համեմատությամբ ավելացել է 492.1 մլն. դրամով կամ 33.0 %-ով:
Նշված հատկացումների 56.1 %-ը, 1112.8 մլն. դրամ գումարով  բաժին է ընկնում  ՃՈ, իսկ 43.9 %-ը, գումարով` 869.9 մլն. դրամ, ոստիկանության մյուս ստորաբաժանումների նպատակային  հետևյալ ծախսերին. 

Շենքերի և շինությունների կառուցում (5112 հոդված)` 326.0 մն. դրամ (2017թ-ի փաստ`447.5 մլն. դրամ), որից ՃՈ կարիքների համար` 196.8 մլն. դրամ, ոստիկանության մյուս ստորաբաժանումների համար` 129.2 մլն. դրամ:  Մասնավորապես.

2018թ-ին նախատեսվում է ավարտել ՃՈ Իջևանի հաշվառման քննական բաժանմունքի  շենքի կառուցման աշխատանքները: Այդ նպատակով շինարարական աշխատանքների համար նախատեսվում է հատկացնել 193.7 մլն. դրամ, տեխնիկական և հեղինակային հսկողության ծառայությունների համար համապատասխանաբար 2.4 մլն. դրամ՝ և 0.7 մլն դրամ (տվյալ օբյեկտի նախահաշվային արժեքը՝ 265.0 մլն. դրամ է, որից նախորդ տարիներին հատկացվել է 68.2 մլն. դրամ):


ՀՀ ոստիկանության Շիրակի մարզային վարչության Կումայրիի բաժնի նոր վարչական շենքի և ճանապարհի կառուցման աշխատանքները ավարտին հասցնելու նպատակով նախատեսվում է հատկացնել 111.5 մլն. դրամ, որից 24.7 մլն. դրամը` որպես գնում չհանդիսացող ծախս ուղղվելու է 2017թ-ին գոյացած պարտավորության մարմանը:

Հարկ է նշել, որ նշված աշխատանքները սահմանված ժամկետում (2018թ-ի սեպտեմբեր, հիմք` ՀՀ կառավարության 2017թ-ի դեկտեմբերի 21-ի թիվ 1652-Ա որոշումը) ավարտին հասցնելու նպատակով անհրաժեշտություն է առաջացել հատկացնել լրացուցիչ 85.2 մլն. դրամ, ընդ որում գնումը նախատեսվում է իրականացնել <<ՄԵ>> գնման ձևով, հիմք ընդունելով 2010 թվականի դեկտեմբերի 22-ին ընդունված <<Գնումների մասին>> ՀՀ օրենքի 20-րդ հոդվածի 5-ին մասի 4-րդ կետը` պատվիրատուն, որևէ անձից կատարելով աշխատանքների կամ ծառայությունների գնում, որոշում է սկզբնական պայմանագրում չներառված, սակայն չնախատեսված հանգամանքներից ելնելով սկզբնական պայմանագրի կատարման համար անհրաժեշտ դարձած աշխատանքների կամ ծառայությունների լրացուցիչ գնում կատարել նույն անձից, պայմանով, որ լրացուցիչ աշխատանքների կամ ծառայությունների պայմանագիրը հնարավոր չէ տեխնիկապես կամ տնտեսապես առանձնացնել սկզբնական պայմանագրից` առանց պատվիրատուի համար նշանակալի դժվարություն ստեղծելու, և  դրա գինը չգերազանցի սկզբնական գնման պայմանագրի գնի քսան տոկոսը, ուստի անհրաժեշտ է 08.12.2015թ. կնքված  N ՀՀ ԿԱ Ո ԲԸԱՀԱՇՁԲ-ՇԻՆ/2015/Գ/ՃՈ ծածկագրով պայմանագրի շրջանակներում կնքել լրացուցիչ համաձայնագիր և պայմանագրի գինը ավելացնել 85.127.600 ՀՀ դրամով կամ ամբողջ պայմանագրային գումարի 7.2%-ով: Գնումների պլանում հիշյալ աշխատանքների համար <<ՄԵ>> գնման ձևի ընտրության համար հիմք է ընդունվել ՀՀ կառավարության 10.02.10թ. թիվ 168-Ն որոշմամբ հաստատված կարգի 60-րդ կետի 2-րդ ենթակետը:

 2018 թ.-ին նախատեսվող աշխատանքների հեղինակային և տեխնիկական հսկողության ծառայությունների ձեռքբերման համար նախատեսվում  է՝  2.3 մլն. դրամ:
ՀՀ ոստիկանության Երևան քաղաքի վարչության Էրեբունու ՈԲ հենակետի կառուցման համար նախատեսվում է 16.6 մլն. դրամ (ներառյալ տեխնիկական և հեղինակային ծառայությունները):
Հարկ է նշել, որ հեղինակային հսկողության ծառայությունների ձեռքբերումը նախատեսվում է իրականացնել «ՄԱ» գնման ձևով՝ հիմք ընդունելով ՀՀ կառավարության 04.05.2017թ. N 526-Ն որոշման 23-րդ կետի 4-րդ ենթակետի աղյուսակի 6-րդ տողը՝ «քաղաքաշինական փաստաթղթեր մշակողների հեղինակային հսկողություն»:

Շենքերի և շինությունների կապիտալ վերանորոգում (5113 հոդված)` 73.5 մլն. դրամ (2017թ-ի փաստ` 73.7 մլն. դրամ), որից ՃՈ կարիքների համար` 30.5 մլն. դրամ, ոստիկանության մյուս ստորաբաժանումների համար` 43.0 մլն. դրամ: Այսպես.

ՃՈ խորհրդակցությունների դահլիճի կապիտալ վերանորոգման համար դեռևս 2013թ.-ին ձեռբերված նախագծանախահաշվային փաստաթղթերը 2017 թ.-ին վերագնահատվել են և համապատասխանացվել ՀՀ քաղաքաշինության նախարարության կողմից սահմանած նորմերին: 2018թ.-ին նախատեսվում է իրականացնել վերջինիս կապիտալ վերանորոգումը՝ 29.8  մլն. դրամ, տեխ. հսկողությունը՝ 0.6 մլն. դրամ և հեղինակային հսկողությունը՝ 0.15 մլն դրամ գումարներով:


ՀՀ ոստիկանության կապի և տեղեկատվական տեխնոլոգիաների վարչության ռադիոկենտրոնի, ՊՊԾ գնդի զորանոցի մասնաշենքի տանիքի, Արագածոտնի ՄՎ Ապարանի բաժնի հերթապահ մասի և ՁՊՎ-ի կապիտալ վերանորոգման աշխատանքների հեղինակային հսկողության ծառայությունների համար նախատեսվում է հատկացնել՝ 0.4 մլն. դրամ: 
ՀՀ ոստիկանության ԿՀԴՊԳ վարչության նկուղային հարկի սպորտ դահլիճի կապիտալ վերանորոգման աշխատանքների համար նախատեսվում է հատկացնել 15.2 մլն. դրամ, իսկ խորհդակցությունների դահլիճի վերանորոգման համար` 27.4 մլն. դրամ (ներառյալ տեխնիկական և հեղինակային ծառայությունները):
Հարկ է նշել, որ հեղինակային հսկողության ծառայությունների ձեռքբերումը նախատեսվում է իրականացնել «ՄԱ» գնման ձևով՝ հիմք ընդունելով ՀՀ կառավարության 04.05.2017թ. N 526-Ն որոշման 23-րդ կետի 4-րդ ենթակետի աղյուսակի 6-րդ տողը՝ «քաղաքաշինական փաստաթղթեր մշակողների հեղինակային հսկողություն»:

Տրանսպորտային սարքավորումներ (5121 հոդված)` 822.6  մլն. դրամ (2017թ-ի փաստ` 639.7 մլն. դրամ),  որից ՃՈ կարիքների համար` 399.4 մլն. դրամ, ոստիկանության մյուս ստորաբաժանումների համար` 423.2 մլն. դրամ: Մասնավորապես.


2018թ.-ին ՃՈ ՃՊԾ կարիքների համար  նախատեսվում է ձեռք  բերել  43  ավտոմեքենա, միավորը` 8.5 մլն. դրամ  գնով, 2 սեդան թափքով ավտոմեքենա, միավորը՝ 14.7 մլն դրամ գնով  (2017թ.-ին ձեռք է բերվել 2 ամենագնաց ավտոմեքենա, միավորը՝ 24.0 մլն. դրամ  գնով,  27 ավտոմեքենա, միավորը՝  8.2 մլն. դրամ  գնով  և  16 ավտոմեքենա, միավորը՝  8.5 մլն դրամ գնով): Միաժամանակ, ՃՈ վարչական շենքի, Երևանի ՀՔԲ-ի և հատուկ պահպանվող տարածքներում  բարեկարգման և մաքրման աշխատանքները պատշաճ կատարելու նպատակով  նախատեսվում է ձեռք բերել մեկ մինիտրակտոր` 4.5 մլն. դրամ գումարով: 


Ոստիկանության մյուս ստորաբաժանումների ավտոպարկի արդիականացման  նպատակով նախատեսվում  է ձեռք բերել 61 միավոր ավտոտրանսպորտային միջոց, միավորը՝ 6.9 մլն. դրամ միջին գնով (15  "ՈՒԱԶ", 5 "ԳԱԶԵԼ", 10 "ՆԻՎԱ", 27  "Սեդան" թափքով, 2 ամենագնաց (կվադրոցիկլ) և 2 հատուկ մասնագիտացված՝ առողջական խնդիրներ ունեցող ձերբակալված, կալանավորված անձանց տեղափոխման ավտոմեքենաներ): 2017թ.-ին ձեռք է բերվել 41 միավոր ավտոմեքենա (որից 13 "ՈՒԱԶ", 12 "ՆԻՎԱ", 16 "Սեդան" թափքով) միավորը 5.6 մլն. դրամ միջին գնով և մեկ մինի տրակտոր՝ 7.0 մլն. դրամ գնով:

Վարչական սարքավորումներ (5122 հոդված)` 730.6 մլն. դրամ (2017թ-ի փաստ` 319.9 մլն. դրամ), որից  ՃՈ կարիքների համար` 484.2 մլն. դրամ, ոստիկանության մյուս ստորաբաժանումների համար` 246.4 մլն. դրամ : 


Նշված միջոցներից 482.2 մլն. դրամ նախատեսվում է հատկացնել ՃՈ գործունեության արդյունավետության ապահովմանն անհրաժեշտ տեխնիկական միջոցներ ձեռք բերելու համար: Մասնավորապես, 2018 թ.-ին ՃՊԾ պարեկային ավտոմոբիլներում տեղադրելու համար նախատեսվում է ձեռք բերել` ճանապարհային երթևեկության հսկման սարքեր / Բինար և ԴՎՌ լրակազմով/՝ 70 միավոր, միավորը` 2.82 մլն. դրամ գնով,  197.4 մլն դրամ գումարով (2017թ. փաստը՝  37 միավոր, միավորը` 2.82 մլն. դրամ գնով՝ 104.3 մլն դրամ գումարով),  ազդանշանային համակարգ`  60 հատ, միավորը, 369.0 հազ. դրամ գնով, 22.14 մլն. դրամ գումարով (2017թ. փաստը՝  42 միավոր, միավորը` 369.0 հազ. դրամ գնով, 15.5 մլն դրամ գումարով),  աղմուկի չափման սարքեր՝ 4 հատ, միավորը՝ 237.65 հազ. դրամ գնով, 950.6 հազ. դրամ գումարով, պարեկային ավտոմոբիլներում "մոբայլ համակարգ (տեղադրումով)՝ 10 հատ, միավորը՝ 300.0 հազ. դրամ  գնով,  3.0 մլն. դրամ  գումարով,  տպիչ սարքերի վառարաններ՝ 20 հատ, միավորը 300.0 հազ. դրամ գնով,  6.0 մլն դրամ  գումարով (2017թ. փաստը՝ 20 միավոր, միավորը` 300.0 հազ. դրամ գնով,  6.0 մլն դրամ գումարով),  համացանցային մեկ  սերվեր՝ 150.0 մլն դրամ  գնով:  

2018թ.ին հիմնականում խախտումների արձանագրման կենտրոնի, ՀՔԲ-ների և  վարչական գործունեության բաժանմունքի տեխնիկական հագեցվածության ապահովման և արդիականացման նպատակով նախատեսվում է հատկացնել 102.7 մլն. դրամ համակարգչային և տպագրական սարքեր-սարքավորումներ ձեռք բերելու համար  (2017թ.-ի փաստը՝ 64.1  մլն դրամ): Այսպիսով նախորդ տարվա նկատմամբ ընթացիկ տարվա տվյալ  հատկացումների էական աճի մոտ կեսը վերագրվում է համացանցային հզոր  սերվերի ձեռքբերմանը, իսկ մյուս մասը՝ ձեռք բերվող սարքերի սարքավորումների քանակների ավելացմանը, որի անհրաժեշտությունը բխում է ՃՈ տեխնիկական հագեցվածությունը ժամանակին համընթաց կատարելագործելու  պահանջից:

Ոստիկանության մյուս ստորաբաժանումների կարիքների համար հատկացվող 246.4 մլն. դրամը նախատեսվում  է ուղղել. 

 - Փորձաքրեագիտական վարչության կարիքների համար անհրաժեշտ սարքերի-  սարքավորումների ձեքռբերմանը ՝ 36.5 մլն. դրամ գումարով,

- Ոստիկանության այլ ստորաբաժանումների աշխատանքային պայմանները բարելավելու, ինչպես նաև Շիրակի ՄՎ Գյումրու Կումայրիի ոստիկանության բաժնի նոր կառուցվող շենքի և 2018թ-ին շահագործման ենթակա ոստիկանության հետակետերի անհրաժեշտ տեխնիկական միջոցների և գրասենյակային կահույքի ձեռքբերմանը, ընդհանուր` 209.9 մլն. դրամ գումարով, որից տեխնիկական միջոցների համար` 129.3 մլն. դրամ, գրասենյակային կահույքի համար` 80.6 մլն. դրամ: Մասնավորապես, ընթացիկ տարում նախատեսվում է ձեռք բերել 188 լրակազմ սեղանի համակարգիչ,  ընդհանուր` 50.2 մլն. դրամ գումարով, միավորը 267.0 հազ. դրամ գնով, ՀՀ պետական բյուջեով տվյալ նպատակով  հատկացումներ նախատեսված չեն:


Այլ մեքենաներ և սարքավորումներ (5129 հոդված)` 20.4 մլն դրամ, որից  ՃՈ կարիքների համար` 0.6 մլն. դրամ, ոստիկանության մյուս ստորաբաժանումների համար` 19.8 մլն. դրամ : 

ՃՈ կարիքների համար նշված գումարով նախատեսվում է ձեռք բերել մեկ  խոտհնձիչ  մեքենա: 
Ոստիկանության մյուս ստորաբաժանումների կարիքների համար 2018թ.-ի հատկացումների հաշվին նախատեսվում է ձեռք բերել  դիզել-գեներատոր, լրակազմը՝ 7.5 մլն. դրամ գումարով, փոփոխական հոսանքի գեներատոր, լրակազմը՝ 0.8 մլն. դրամ գումարով, ճառագայթման չափման սարքավորումներ, 2 լրակազմը՝ 1.0 մլն. դրամ ընդհանուր գումարով, էլեկտրական շղթայի ստուգման սարք, լրակազմը՝ 0.5 մլն. դրամ և  գնումների պլանով նախատեսվող այլ համանման  սարքեր և սարքավորումներ:
Միաժամանակ, 4.0 մլն դրամ  նախատեսվում է ուղղել թվով 5 կաթսայի ձեռք բերմանը, որոնք պետք է տեղադրվեն ՀՀ ոստիկանության մարզային վարչություններում, ոստիկանական բաժիններում և ոստիկանության վարչական շենքում: 

Նախագծահետազոտական ծախսեր (5134 հոդված)` 9.5 մլն. դրամ (2017թ-ի փաստ` 9.6 մլն. դրամ), որից  ՃՈ կարիքների համար` 1.2 մլն. դրամ, ոստիկանության մյուս ստորաբաժանումների համար` 8.3 մլն. դրամ : 

 Նշված հատկացումները  նախատեսվում է նպատակաուղղել`  -Էրեբունի-Աթոյան, Բաբաջանյան-Աշխաբադ, Բագրևանդ-Թևանյան, Քանաքեռցի-Սարկավագի, Ա.Խաչատրյան-Հ.Հակոբյան փողոցների խաչմերուկներում 5 նոր լուսացույցային օբյեկտների կառուցման, ինչպես նաև ոստիկանության 12 ստորաբաժանումների շենքերի կապիտալ վերանորոգման համար անհրաժեշտ նախագծանախահաշվային փաստաթղթերի ձեռքբերմանը:
       Հարկ է նշել, որ սույն որոշման նախագծի հավելված 8-ում (գնումների պլանում) ներառված գնման առարկաների գնման գները որպես կանոն նախատեսվել են ոստիկանության ստորաբաժանումների 2016-2017 թթ.-ի ընթացքում կնքված պայմանագրերով սահմանված գների, իսկ առանձին դեպքերում շուկայական գների ուսումնասիրության հիման վրա :

Որոշման նախագիծը  մշակվել է ՀՀ ոստիկանության կողմից, տվյալ ծրագրի գծով արտաբյուջետային միջոցների հաշվի մուտքերի և ելքերի  2018 թվականի նախահաշիվի առկայությունը  օրենսդրությամբ սահմանված ընթացակարգով  ապահովելու համար : 
ՀՀ  ոստիկանություն

